
RIAR NA nALT

Alt
 1.	 Míniú.

 2.	 Comhaltas an Bhoird.

 3.	 Comhaltas an fho-bhoird feola agus beostoic.

 4.	 Comhaltas d’fho-bhoird eile.

 5.	 Cosaint.

 6.	 Gearrtheideal, comhlua agus forléiriú.

ACHT DO LEASÚ NA nACHTANNA UM AN mBORD BIA, 1994 
AGUS 1995. [10 Iúil 1996]

ACHTAÍTEAR AG AN OIREACHTAS MAR A LEANAS:

1.—San Acht seo, ciallaíonn “an Príomh-Acht” an tAcht um an 
mBord Bia, 1994.

2.—Leasaítear leis seo alt 14 den Phríomh-Acht—

	 (a)	tríd an bhfo-alt seo a leanas a chur in ionad fho-alt (1) (a 
cuireadh isteach leis an Acht um an mBord Bia (Leasú), 1995):

“(1)	 Is iad a bheidh ar an mBord cathaoirleach agus 14 
ghnáthchomhalta.”,

		 agus

	 (b)	tríd an bhfo-alt seo a leanas a chur isteach i ndiaidh fho-alt (4A) 
(a cuireadh isteach leis an Acht um an mBord Bia (Leasú), 
1995):

“(4B)	 Ceapfar gnáthchomhalta amháin ar ainmniú 
ó cibé eagraíochtaí a mheasfaidh an tAire a bheith 
ionadaitheach do thomhaltóirí.”.

3.—Leasaítear leis seo alt 15 den Phríomh-Acht—

	 (a)	tríd an bhfo-alt seo a leanas a chur in ionad fho-alt (1):

“(1)	Is iad a bheidh ar an bhfo-bhord feola agus beostoic 
cathaoirleach agus 12 ghnáthchomhalta.”,

	 (b)	i bhfo-alt (3), trí “agus” a scriosadh i ndiaidh “na trádálaithe 
sin,” i mír (c),

	 (c)	i bhfo-alt (3), trí “don trádáil onnmhairithe sin.” a scriosadh i 
mír (d) agus “don trádáil onnmhairithe sin, agus” a chur ina 
ionad,

Míniú.

Comhaltas an Bhoird.

Comhaltas an fho-
bhoird feola agus 
beostoic.

	 (d)	i bhfo-alt (3), tríd an mír seo a leanas a chur isteach i ndiaidh 
mhír (d):

	 “(e)	duine amháin a bheidh ionadaitheach do leasanna 
tomhaltóirí agus a cheapfaidh an Bord le toiliú an Aire 
ar ainmniú ó cibé eagraíochtaí a mheasfaidh an tAire a 
bheith ionadaitheach do leasanna den sórt sin.”,

		 agus

	 (e)	i bhfo-alt (5), tríd an mír seo a leanas a chur in ionad mhír (c):

	 “(c)	beidh na 4 chomhalta eile i seilbh oifige ar feadh na tréimhse 
5 bliana ó dháta a gceaptha.”.

4.—Leasaítear leis seo alt 16 den Phríomh-Acht—

	 (a)	tríd an bhfo-alt seo a leanas a chur in ionad fho-alt (1):

“(1)	 Is iad a bheidh ar fho-bhord arna bhunú faoi alt 
13(2) cathaoirleach agus líon gnáthchomhaltaí nach lú ná 5 
ná nach mó ná 12.”,

		 agus

	 (b)	tríd an bhfo-alt seo a leanas a chur isteach i ndiaidh fho-alt (3):

“(3A)	 Ceapfar gnáthchomhalta amháin ar ainmniú 
ó cibé eagraíochtaí a mheasfaidh an tAire a bheith 
ionadaitheach do thomhaltóirí.”.

5.—Ní dhéanfaidh an tAcht seo difear do cheapachán aon duine, faoin 
bPríomh-Acht, a bheidh i seilbh oifige díreach roimh an Acht seo a rith, is 
ceapachán chun an Bhoird nó chun fo-bhoird arna bhunú faoi alt 13 den 
Phríomh-Acht.

6.—(1)	 Féadfar an tAcht um an mBord Bia (Leasú), 1996, a ghairm 
den Acht seo.

(2)	 Féadfar na hAchtanna um an mBord Bia, 1994 go 1996, a ghairm 
de na hAchtanna um an mBord Bia, 1994 agus 1995, agus den Acht seo le 
chéile agus forléireofar le chéile iad mar aon ní amháin.

Comhaltas d’fho-
bhoird eile.

Cosaint.

Gearrtheideal, 
comhlua agus 
forléiriú.

